ӘТИ БЕЛӘН МИН – ЧЫН ИР-ЕГЕТ! 

   Максат: әтиләрдә ир- егетләргә хас сыйфатларны күрә белүләренә ирешү; малайларда чын ир- егет булу теләге уяту. Ул һәм әти арасында бердәмлек, үзара аңлашу, горурлану хисләре тәрбияләү. 

   Җиһазлау: баскетбол тубы, кәрзиннәр, гимнастик таяк, чиста кәгазь битләре, карандашлар,катыргыдан ясалган аяк эзләре, магнитофон.

Алып баручы:

    Хәерле көн, хөрмәтле әтиләр, кадерле укучылар!

    Без бүген, 23 февраль – Ватанны саклаучылар көненә багышлап, гимназиядә 2нче, 3нче, 4нче сыйныф малайлары һәм аларның әтиләре арасында “Әти белән мин - чын ир-егет” бәйгесе үткәрербез. Ни өчен бу бәйрәм 23 февральдә үткәрелә соң һәм бу көн Ватанны саклаучылар көне дип атала?

    1918 елның 23 февралендә Кызыл Армия төзелү турында указга кул куела. Бик күп  еллар буе бу көн – Кызыл Армия көне, Совет Армиясе көне итеп билгеләп үтелә. Ә 1991 елдан бирле 23 февраль – Ватанны саклаучылар көне дип атала. Бу көнне без Туган илебезне, тынычлыгыбызны саклаучы ир – егетләребезне котлыйбыз.

    Һәрберебезнең бабасы, әтисе кайчандыр Ватанны дошманнардан саклаган, солдатта хезмәт иткән, Хөрмәтле әтиләр! Сезне Ватанны саклаучылар көне белән тәбрик итәбез.

    Сезгә сәламәтлек, озын гомер, ак бәхетләр телибез. Безнең малайлар да булачак солдатлар. Без аларны да бәйрәм белән котлыйбыз. Тырышып укуларын, батыр, көчле, чын ир-егетләр булып үсеп җитүләрен телибез һәм киләчәктә солдат хезмәтен үтеп, илебезнең тынычлыгын сакларлар дип ышанып калабыз. Алар безнең гимназиядә үткәрелгән “ Строй җырларына смотр” конкурсында бик әйбәт катнаштылар. Хәзер сезнең алда чыгыш ясарлар.

    Ә хәзер әтиләрне котлау өчен сүзне укучыларга бирәбез.

    Батыр һөнәр бар җирдә-

  Җирне, илне саклаучы.

Сине, мине – һәркемне

    Дошманнардан яклаучы.

Генералмы, майормы,

  Капитанмы йә сержант.

                                               Барсының да исеме

    Дөньяда бер – ул солдат.

                                              Олысы һәм кечесе,

Шул һөнәрне үз иткән.

  Күкрәк белән ут каплап,

Күпләре шәһит киткән.

Ватанны саклаучылар-

                                              Аямыйлар үз – үзен.

                                              Беләкле, йөрәклеләр,

                                              Ихтыярлы һәм түзем.

  Дөнья гел тыныч түгел,

         Бар кайнар җир – яу кыры.

                                                Солдат өстенә анда

                                               Ява кургаш яңгыры.

Саклап Ватанны, безне

Хәтәр сугыш утыннан,

                                               Батыр һөнәр иясе

Китә туган йортыннан.

                                              Ядрә сукыр, күзе юк,

                                              Исән – сау йөрсен солдат

                                              Көтәләр аны өйдә,

Кайтыр көннәрен санап.

      Ярый әле, кыю абыйлар бар- 

Туган илебезне сакларга.

  Уяу тора алар ил чигендә, 

    Сатмас аны һич тә ятларга.

   Ярый әле, янда әтиләр бар 

  Гаилә иминлеген якларга. 

           Малайларны күреп, ныгып үсә, 

   Ышанычын аның акларга. 

           Ярый әле, җирдә бабайлар бар- 

    Хәтерләтеп сугыш елларын. 

       Ярый әле, бирдә кыюлык бар- 

     Тибрәтергә йөрәк кылларын.

II.  Командаларны билгеләү. 
1. Һәр командадан 3 әти, 3 ул. 

2. Командалар исем, девиз уйлый. 

3. Миннегалиев Илназ “ Солдат булам” җыры. 

4. Сәламләү. 

III. Ярышлар. 

1. “Төз атучы”. 

Әтисе үз малаен җилкәсенә утырта, ә малае тупны кәрзингә кертергә тиеш. 

2. “ Көңгерә”.
Тупны 2 аяк арасына кыстырып йөгерү. 

3. “Хоккей уйнау”.
Тупны гимнастик тяк белән алып бару. 

4. “ Тигез атла”. 
Әти кеше картонннан ясалган эзләрне берәмләп күчерә, ә малае шул эзләргә басып бара.Кайтканда киресенчә. 

5. “Без – художниклар”. 

Һәр командадан 1 кеше рәсем ясый ( танк, самолет, вертолет).  

4 сыйныф кызлары башкаруында “ Шәрыкъ” биюе.

6. “Самолет очырту”. 

Һәр команда кәгазь битеннән самолет ясый һәм ераклыкка очырта.
7. Кызыклы сораулар. 

“Бөркетләр “ командасы өчен сораулар. 

1. Һәркемгәдә нәрсә кирәк? ( Исем) 

2. Иң кыска ай кайсы? ( Май) 

3. Кешенең 10 бармагы бар, 10 кулда ничә бармак бар? ( 50)

4. Гадәттә ай 30 яки 31 числосы белән бетә. Кайсы айда 28 нче число бар? (Бөтенесендә дә). 

5. Аягы юк, кулы юк, үзе кызлар кочаклый.(Көянтә).

“Кара пантера” командасы өчен сораулар. 

1. Кирәкмәгән чагында күтәреп йөртәләр, кирәк булгач ташлыйлар. (Якорь) . 
2. Кайчан без 2 санына карап 10 дип әйтәбез? ( Сәгатьнең минут сртелкасына карагач). 

3. Кем каршында эшләпәне салалар? (Парикмахер).

4. Күбрәк алган саен зурая бара.( Чокыр) 

5. Стаканга ничә көнбагыш керә?( Үзең салмасаң берәү дә керми). 
“Өч танкист” командасы өчен сораулар. 

1. Яңа туфлины ни өчен сатып алалар?( бушка бирмәгәнгә)

2. Кайсы елда кешеләр күбрәк ашыйлар?( Кәбисә елында) 

3. Ат күпме чапса да , нәрсәдән ары китә алмый?( Тәртәдән) 

4. Нәрсә өстән аска таба үсә? ( Сакал) 

5. Яз киенә, көз чишенә. ( Агач) 
8. Әниләргә матур сүзләр әйтү.

  Һәр команда кәгазьгә әнилшргә генә әйтелә торган матур сүзләр яза һәм чиратлашып укыйлар. 
III. Йомгаклау.
1.Балларны исәпләү.

3 нче сыйныф укучысы Ибрагимова Айгөл башкаруында җыр.

2Җиңүчеләрне бүләкләү.

Алып баручы: Очрашуыбыз ахырына якынлаша. Балалар, әтиләрегезнең чын ир- егет булуларына тагын бер кат ышандыгыз. Алар көчле дә, кыю да, җитез дә булуларын расладылар. Сез дә алардан калышмадыгыз, сынауларны үти алдыгыз. Димәк, сез чынннан да, әтиегез белән чын ир- егет икәнсез.
Составители: Гарипова А.К., Гайнуллина С.Н..
